
Ауылшаруашылық өндірісін сақтандыру саласындағы  
құқықтық қатынастардың теориялық негіздері 

Мақалада ауылшаруашылық өндірісін сақтандыру саласында құқықтық қатынастардың теориялық негіздері, 
сонымен қатар сақтандырудың алғашқы түрлері, даму кезеңдері қарастырылған. Сақтандыру жүйесінің 
республиканың экономикасының сенімді және тұрақты дамуына, халықтың әлеуметтік қорғалуын, 
азаматтардың және шаруашылық субъектілердің мүліктерін сақтандыруды жоғарылатуға жағдай жасау керек 
екендігі қарастырылған. 
Түйін сөздер: ауыл шаруашылық, сақтандыру, сақтандыру жағдайлары.

Теоритические основы правовых отношений в сфере страхования 

сельскохозяйственной деятельности

В данной статье рассматриваются проблемы теоретических основ правовых отношений в сфере страхования 
сельскохозяйственной деятельности в Республике Казахстан. Рассматривается cсистема страхования как ос-
нова стабильного развития экономики республики, социальной защиты населения и пути повышения условий 
страхования. 

Theoretically basis of legal relations in agriculture insurance Sverre

This article examines the problem theoretically basics of legal relations in insurance Sverre agricultural activities in the 
Republic of Kazakhstan Considered as a basis for insurance csistema stable development of the republic's economy, 
social protection and ways to improve the condition of insurance
Key words: agriculture, insurance, insured event.

 Сақтандырудың алғашқы түрлері ерте за-
манда пайда болды. Яғни сақтандыру сипаты бар 
келісімдер құл иеленушілік қоғамда да кездескен. 
Бұл келісімдер жылжымайтын мүлікке, саудаға, 
қарыз шарттарына, сонымен қатар теңізде кеме 
жүзуде кездеседі. Келісімдердің ең басты мәні 
– теңіз кемелері және теңіз жүктерін тасуға бай-
ланысты мүмкін болатын зиянның тәуекелін 
осы келісімдерге мүдделі тұлғалар арасында 
бөлу. Сақтандырудың ең ертедегі ережелерінің 
бірі – Талмуд кітаптары да баяндалған. Егер бір 
малшының малы жоғалып кетсе, Талмуд басқа 
малшыларға жоғалған малдың орнына тек мал 
беруге бұйрық берді, бірақ не болса да ақша 

емес. Сол кезде негізгі қағидалар қаланған бо-
латын: сақтандыру – тәуекелден сақтану, ол еш 
жағдайда байытуға қызмет ете алмайды.

Сақтандыру пайда бола бастаған кезінде  
бастапқы түрлерінің негізінде өзара міндетте- 
мелермен қамтамасыз етілетін өзара ұжымдық 
көмек болды. 

Экономиканың дамуымен мүліктік мүдде- 
лердің артуынан сақтандыру ұйымдарының 
саны өсті, олардың шаруашылықтың басқа да 
салаларына салымдары және айналымдағы ка-
питалы өсті. XVIII ғасырдың 60-жылдары ба-
сында Батыста 100 түрлі мүліктік және жеке 
сақтандырудың түрлері болды. Сақтандыру да-

мып, экономиканың қажеттіліктеріне толық жа-
уап берді және адамның барлық қызмет саласын-
да сақтандыру жылдам тарады. Сақтандырудың 
түрлері мен әдістері уақыт қажеттілігіне қарай 
өзгеріп отырды. Мысалы, 1706 жылы өмірді 
сақтандыратын бірінші қоғам құрылған бола-
тын, ал XVII-XIX ғғ. сақтандыру қызметтерінің 
жаңа түрлері пайда болды, оларға малдарды 
сақтандыру, бұзу арқылы ұрлықтан, қаржылық 
шығындардан, жазатайым оқиғалардан сақтан- 
дырудың басқа түрлері де жатады.

Ресей империясының құрамына кірген Қа- 
зақстан аумағында сақтандыру жеткілікті дең- 
гейде дамыған жоқ. Жергілікті қазақ халқының 
өмір салты мен шаруашылығы (көшпенді 
және жартылай көшпенді мал шаруашылығы), 
экономиканың және өндіріс күштерінің төмен 
деңгейде дамуы сақтандырудың кең тара-
уына жағдай жасамады. Егер сақтандыру 
келісімшарттары жасалса да ол тек қана Ре-
сеймен шекараға шектес ірі қалаларда (Орын-
борда, Оралда, Атырауда және т.б.) және жер 
шаруашылығымен айналысатын аймақтарында 
жасалды.

Қазақстан халқының күнделікті өміріне 
және экономикасына сақтандырудың нақты енуі 
төңкерістен кейінгі кезеңде орын алды.

Кең мағынада «сақтандыру» кез-келген 
нәрсенің жағымсыз салдарынан қорғануды 
білдіреді. Осы мағынада сақтандыру адамның 
өзімен және табиғаттың, сонымен қатар барлық 
тірі жанның ажырамас бөлігі ретінде пайда 
болды. Сақтандырудың алғышарттары бол-
мыс, адамдардың арасындағы қарым-қаты- 
настар негіздерінде қаланған. Адам өмірі мен 
денсаулығы, оған тиесілі мүліктің тағдыры 
бұлтартпас оқиғаларға тәуелді болады. 
Соңғылардың салдарына адамның қызметімен 
байланысты материалдық объектілер ұшырайды.

Осы арада сақтандырудың жаңа түрі пайда 
болды, «өзін-өзі сақтандыру» немесе «дербес 
сақтандыру» олардың мәні адам ойда болмаған 
жағдайлар мен оқиғалардың өндірістегі 
кідірістің алдын алу үшін материалдық және 
ақша қаражаттары құралдардың қорларын 
құратындығында. А.И. Худяковтың пікірінше, 
«өзін-өзі сақтандыру деп тұлғаның өз 
қауіпсіздігін қамтамасыз етуі үшін дербес 
шаралар қабылдайтындығын түсінеміз. Осы 
сақтандыруда тұлға өзін-өзі сақтандырушы бо-
лып табылады. Аталған сақтандыру белгілі бір 

зардаптың, қандай болмасын зиянды оқиғаның 
нәтижесінде (келтірілген зардаптың орнын тол-
тыру мақсатында) жағымсыз салдарын жою 
үшін қажет арнайы («сақтандырушы») табиғи 
және ақшалай қорларды жинауды білдіреді [1]. 

Сонымен қатар әртүрлі «өзара 
сақтандырулар» пайда болды. Қандай да бол-
масын қасіреттен бірнеше адамдар тобының 
бір-біріне көмек көрсету туралы келісімдері, 
өзара жәрдем кассасын құру арқылы. Осылай 
сақтандырудың екінші түрі пайда болды, оны 
қазіргі уақытта «өзін сақтандыру» деп атайды.

Сақтандыру – қазіргі таңда өмірдің әртүрлі 
аясында жиі кездесетін, түрлі жағдайлардың 
жағымсыз салдарынан азаматтар мен заңды 
тұлғалардың мүдделерін қорғаудың бір тәсілі. 
А.В. Серебровскидің айтуы бойынша: «Тәуекелді 
барынша азайту шаруашылық қызметтің иесі 
– адамның болашаққа сенімділікпен қарауына 
мүмкіндік береді. Осылайша, сақтандыру мо- 
ральдық мағынаға ие, яғни ол адамның бел- 
сенділігін арттырады [22, с. 434].

Адамдар өздерінің жылжитын және жылжы-
майтын мүліктерін өрттен, селден, опат болудан 
барынша сақтауға тырысады. Кәсіпкерліктің да-
муы бизнес бойынша серіктердің сенімсіздігі, 
нарықтың өзгеруі, контрагенттердің дәрменсіз- 
дігі және т.б. жағдайлардың нәтижесінде 
зардаптардың пайда болу тәуекел дәрежесінің 
артуына әкелді. Бұл өз кезегінде сақтандырудың 
дамуына себебін тигізді. Уақыт өте осы 
қажеттіліктер азаймайды, керісінше азаматтар- 
дың мүліктік жағдайының өсуіне байланысты 
өзектілігі артады.

Бірте-бірте сақтандыру кәсіби айналысатын 
адамдар мен ұйымдарды бөле отырып, қоғамдық 
өндірісте қызмет етудің арнайы саласына айнал-
ды. Осыдан келе сақтандыру қызметін құқықтық 
реттеу қажеттілігі пайда болды.

Сақтандыруды дамыту мемлекеттік бағдар- 
ламасында заманауи және тұрақты ұлттық 
сақтандыру нарығын құру көрсетілген. Бұндай 
сақтандыру нарығы мемлекеттің, азаматтардың 
және шаруашылық субъектілердің мүдделерін 
қорғайтын құрал болуы керек. Сонымен қатар 
тиімді сақтандыру жүйесін құру мемлекеттің 
әлеуметтік саясатының құрамдас бөлігі болуға 
тиіс [2].

Бағдарламаға сәйкес, сақтандыру сала-
сы адам өмірінің барлық жақтарын қамтиды, 
өндіріс және әлеуметтік-экономикалық қызметі. 

Сақтандырудың дәстүрлі өтем ақылығынан 
басқа да қызметі көрсетілген. Қазіргі таңда 
сақтандыру жинақтаушы-сақтаушы қызметін 
жүзеге асырады.

Сақтандырудың маңыздылығын көрсететін 
бірнеше факторлар бар. Ол мемлекет тарапынан 
көзделген шаралардың сипаты мен мөлшеріне 
тәуелсіз қоғам мен ұйымдардың әртүрлі 
мүдделерін қорғауға қосымша мүмкіндік береді. 

Сақтандыру жүйесі республика экономика- 
сының сенімді және тұрақты дамуына, халық- 
тың әлеуметтік қорғалуын, азаматтардың және  
шаруашылық субъектілердің мүліктерін сақтан- 
дыруды жоғарылатуға жағдай жасау керек. 

Мемлекет тағы да бұрын болған ауқымды 
әлеуметтік кепілдік жүйесін толыққанды 
қамтамасыз етуге дәрменсіз болды. Бұл 
ауыртпалық сақтандыруға жүктелді. Соны-
мен қатар кейбір мамандықтардың тәуекел 
дәрежесінің жоғарылауы байқалды, құқық 
қорғау органдары ұйымдасқан (кәсіптік) 
қылмыстылықпен бетпе-бет келді, техногенді 
апаттардың саны өсті. Нарықтың шарттарына 
сәйкес адамның өміріне және денсаулығына 
келтірілген зардаптың орнын толтыруына 
қандай да болмасын кепілдіктің болуы маңызды. 
Қауіптілігі жоғары қайнар көздер, соның ішінде 
көлік құралдары және т.б. келтірілген зардаптың 
орнын толтыру өзекті мәселелердің қатарына 
кірді.

Сақтандыру ісіндегі тәуекелді кезеңдері бо-
лып сақтандыру оқиғасының орын алуы мен осы 
сақтандыру жағдайы нәтижесінде зардаптың 
пайда болу тәуекелі табылады. Осындай 
тәуекелдерге сақтандыру құрылымы есептел-
ген: сақтандыру оқиғасының болуы да, болмауы 
да мүмкін, сақтандыру оқиғасы болса да зар-
даптар болуы не болмауы мүмкін. Сақтандыру 
сүйенетін тәуекел санаты, зиянның және оның 
нақты болуы мүмкіндігі жағдайында сақтандыру 
жағдайының болжамаған оқиғасының орын алу-
ын білдіреді.

Сақтандырудың терең тарихи тамыры 
болғанымен, осы уақытқа дейін осы ұғымның 
нақты ғылыми анықтамасы болған жоқ және 
сақтандырудың табиғаты мен шекаралары 
айқын болмаған. Сақтандыру күрделі, тұрақты 
дамитын құбылыс ретінде негізделеді.

«Сақтандыру» ұғымы көп қырлы болып 
келеді және әртүрлі мағынаға ие болады. 
Сақтандыру теориясында сақтандыру түсінігіне 

байланысты әртүрлі даулар туындайды: оны 
тәсіл, нысан, әдіс, реттеуші, шаралардың неме-
се құқықтық қатынастардың жиынтығы ретінде 
түсіндіреді [3]. 

Орыс тілінде «сақтандыру» сөзі әртүрлі 
мағыналарға ие болады. Ең кең мағынасында 
«сақтандыру» сөзі бір нәрсенің жағымсыз зар-
даптан қорғануы ретінде алынады. Салыстырма-
лы мағынада сақтандыру Ожеговтың орыс тілі 
сөздігіне сәйкес белгілі жағымсыз, қаламаған бір 
нәрседен қорғауды білдіреді. Арнайы мағынада 
сақтандыру зиян орын алғанда ақшалай төлемді 
төлейтін арнайы мекемеге мерзімді жарналар-
ды енгізу жолымен мүмкін зияннан сақтануды 
қамтамасыз ету ретінде ұғынылады.

Кеңестік уақытта сақтандыру шаралардың 
жүйесі арқылы анықталды. Үлкен кеңестік эн-
циклопедиясында сақтандыру – табиғи апаттар, 
жазымдар және өзге де оқиғалар нәтижесінде 
төленетін ақшалай төлемдер зиянды толтыра-
тын ақшалай (сақтандыру) қорларын құруға 
байланысты шарарлар жүйесі [4]. 

Осы анықтамаға ұқсас сақтандыру саласын- 
дағы мемлекеттердің монополиясын көрсететін, 
бірақ сақтандыру қорын құру үшін негізгі құрал 
ретінде ақшаға нақты нұсқаумен, 1984 жылы 
Заңи энциклопедия сөздігінде: «мемлекеттік 
сақтандыру – табиғи апат күштерінен, жазатай-
ым оқиғалармен немесе басқа жағдайлардың бо-
луынан материалдық зиян, сонымен қатар басқа 
ақша төлемдерін төлеуін мамандандырылған 
мемлекеттік сақтандыру ұйымдары қаражат ала-
тын қатысушылардың жарналарынан құрылған 
арнайы ақшалай (сақтандыру) қорын құруға 
байланысты шаралардың жиынтығы. 

Сақтандыру – бұл тек табиғи апаттар мен 
өндірістік жарақат немесе басқа да кездейсоқ 
жағдайлардың орын алуы кезінде келтірілген 
зияндарды өтеуге арналған арнайы ақша 
қорларын (мемлекеттік немесе жеке) құру ғана 
емес, (экономикалық санат ретінде), біріншіден, 
экономикалық қатынас, мұнда субъект ретінде 
сақтанушы мен сақтандырушы болады, сақ- 
тандырушы сақтандыру сыйақысы төлемі тү- 
рінде сақтандырылған тұлғаның сақтандыру 
қорғанысын материалданған сақтандыру төле- 
мімен қамтамасыз етеді. Сақтандыру қатынасы 
жоқ болса, сақтандырудың өзі де болмайды» [5].

Қоғамдық қатынас ретінде сақтандыруды 
түсіну кең мағынадағы ұғымнан сақтандыру 

ұғымын шектеуге (сақтандыру тар мағынаға) 
әкеледі, ал кең мағынадағы сақтандыруға 
біздің зерттеу пәні болып табылмайтын 
әлеуметтік сақтандыру сияқты сақтандыру 
түрін жатқызамыз. Әлеуметтік сақтандыру жа-
рия және көбіне міндетті сипатта, қоғамдық 
мүдделерді көздеп және келісімсіз нысанда 
жүзеге асады.

Заңгер ғалымдар сақтандырудың анық- 
тамасын кейде сақтандырудың экономикалық 
табиғатын жоққа шығарып заң категориясы 
ретінде қарастырады.

Ю. Фогельсон бойынша: «Сақтандыру – 
бұл сыртқы жағымсыз факторлардың әсерінен 
ақшалай сомасын төлеу арқылы адамдар мен 
ұйым мүдделерін қорғау нысаны». М.И. Бра-
гинский сақтандыру мәнін «жауапкершіліктің 
бөлінуі» ұғымы арқылы нақты ашты.

Көрсетілген пікірталасты А.И. Худяков 
аяқтады, ол өзінің зерттеуінде мынаны атап 
көрсетті: «Осыған байланысты «сақтандыру 
құқықтық мағынасында» әрқашан аз неме-
се көп деңгейде экономикалық санатқа тән 
сақтандыру белгілеріне негізделеді. Бұл құ- 
қықтық мағынадағы сақтандырудың анықта- 
масы сақтандыру заңдылығы берген түсін- 
дірмесін қолданумен көрініс алады. Ал сақ- 
тандыру заңнамасы экономикалық санаттағы 
сақтандыруға сай келуі тиіс. Егер де заңнама 
экономика талаптарына жауап бермесе, ерте 
ме кеш пе сәйкессіздік анықталып, сақтандыру 
қызметінің сапасына әсер етеді және заңнамаға 
сәйкесінше түзетулер енгізуді талап етеді. 

Сонымен қатар сол уақыттан бері мемле-
кет қабылданған құқықтық нормалар арқылы 
сақтандыру қатынасын реттеуді жүргізе бас- 
тады, бұл реттеу сақтандырудың объективті 
сипаттамасының элементі болып, сақтандыруды 
жүзеге асыруда өз ізін қалдырды. Бұл сақ- 
тандыруды «экономикалық мағынада» өзі қол- 
данатын құқықтық шындыққа тәуелді етеді.

Сондықтан сақтандыру «экономикалық ма- 
ғынада» әрқашан қандай да бір деңгейде сақ- 
тандырудың «құқықтық мағынасымен» бай-
ланысты және керісінше болады. Қазіргі таң- 
да сақтандырудың «экономикалық» және 
«құқықтық» мағыналарының әртүрлі түсінік- 
терінің болуы тәжірибе немесе теория жүзінде 
айқандалған деуге болмайды [6].

Құқықтық мағынадағы сақтандырудың 
анықтамасы 2000 жылдың 18 желтоқсандағы 

Қазақстан Республикасының «Сақтандыру 
қызметі туралы» Заңының 4-бабында көрсе- 
тілген: «Сақтандыру өз алдына жеке неме- 
се заңды тұлғалардың заңды мүліктік 
мүдделерін келісімде көрсетілген сақтандыру 
жағдайларының орын алған кездегі сақтандыру 
ұйымдарының өз актив шоттарынан сақтандыру 
төлемі арқылы қорғау бойынша қатынастар 
кешені болып табылады» [7]. 

А.И. Худяков өзінің зерттеуінде бұл анық- 
таманың оң және теріс жақтарын байқаған. 
Оның пікірінше, «берілген анықтама көптеген 
қателіктерге толы. Біріншіден, сақтандыру 
қатынастардың кешені ретінде анықталады. 
Екіншіден, қарастырылып отырған анықтама 
сақтандыруды жеке немесе заңды тұлғаның 
мүліктік мүдделерін қорғауға әкеледі. Үшін- 
шіден, осы анықтамадан шығатыны – сақтанды- 
ру жағдайы болмағанда сақтандырудың жүзеге 
асу мүмкіндігі. Төртіншіден, берілген анықтама 
Қазақстан Республикасының Азаматтық кодек- 
сінде көрсетілген сақтандыру жағдайы орын  
алғанда ғана сақтандыру төлемін алу негізі 
көрсетілген сақтандыру келісімшарты анықта- 
масына қайшы келеді» .

Біз А.И. Худяковтың пікірімен тек бір  
жағдайдан басқа толықтай келісеміз. Сақтан- 
дырудың заңнамалық анықтамасына әділ сын 
деп келесіні есептейміз: әрине, сақтандыру 
тек жеке немесе заңды тұлғалардың мүліктік 
мүдделерін қорғауға ғана бағытталмаған. 
Біздің жағдайымызда ауыл шаруашылығы 
саласындағы әкімшілік-аумақтық бірліктерінің, 
мемлекеттің мүдделері бар. Сонымен қатар жеке 
немесе заңды тұлғаларға жатпайтын шаруа, 
фермерлік шаруашылығының заңды мүдделері 
назардан тыс қалмауы және де анықтамада 
келісімшартпен белгіленген басқа да абстрактілі 
жағдайлар емес, тек сақтандыру жағдайлары 
көрсетілуі тиіс. 

Анықтамада тек «сақтандыру жағдайларын» 
ғана көрсету керек, алайда «сақтандыру 
жағдайы» ұғымын анықтау қажет. Сонымен, 
осы анықтама мен Қазақстан Республикасының 
Азаматтық кодексінде көрсетілген сақтандыру 
жағдайы орын алғанда ғана сақтандыру 
төлемін алу негізі көрсетілген сақтандыру шар-
ты анықтамасына қайшы келмейтін болады 
(АК,803б.1т.).

Сонымен қатар қаралып отырған анықта- 
маның кемшілігі ретінде тек мүліктік мүдделер- 

Ауылшаруашылық өндірісін сақтандыру саласындағы құқықтық қатынастардың теориялық ...

дің қорғалуының ғана көрсетілуі, субъектілер- 
дің мүліктік емес мүдделері де қорғалуға жатуы 
тиіс. Ю.Б. Фогельсон Ресей Федерациясының 
«Ресей Федерациясындағы сақтантандыру 
ісін ұйымдастыру туралы» Заңында бекітілген 
сақтандыру анықтамасын талқылай келе: «тек 
мүліктік мүдде сипаттамасы туралы талаптар-
дан басқа, ол кейбір деңгейде анохронизм болып 
табылады, дегенмен де сақтандырудың қазіргі 
көріністеріне толық жауап береді», – дейді. 
Мүліктік мүдде – бұл тұлғаның затқа деген 
мүліктік құқығына байланысты мүдде. Қазіргі 
заңнама жүйелері азаматтардың құқықтық 
объектілеріне материалды емес игіліктерді 
де жатқызады – денсаулығы, өмірі және т.б. 
Сақтандыру қорғанысы осы игіліктерге байла-
нысты мүдделерге де қолданылады». 

Ауылшаруашылық өндірісі саласындағы 
сақтандыру өз алдына сақтандырудың бөлігін 
құрайды, демек, сақтандыруға тән негізгі 
белгілер осы сақтандыру түріне де тән. Бірақ 
аграрлық сақтандыруға ауыл шаруашылығы 

өндірісіндегі ерекшеліктермен байланысты 
өзіндік ерекшеліктер тән.

Сақтандыру жағдайы – сақтандыру шар-
ты сақтандыру төлемін қарастыратын жағдай. 
Сақтандыру жағдайы табиғи әсер, техногенді 
сипат және нақты адам әрекеті ретінде өз пайда 
болу себебін иемденетін жағдай. Сонымен қатар 
сақтандыру жағдайы ретіндегі қарастырылатын 
жағдай кездейсоқтық және ықтималдық белгі- 
лерін иемдену керек. Сақтандыру жағдайының 
түсу ықтималдығының деңгейі шарт тарапта-
рымен өз бетінше бағаланады, сонымен қатар 
жағдайдың болмай қоймайтындыққа жақын бол-
мауы қажет, егер соңғысы орын алса ол жағдай 
кездейсоқтық болмайды. Жағдай орын алудың 
ықтималдылығы мен кездейсоқтығының талап-
тары жинақтау сақтандыру шарттары бойынша 
қарастырылатын жағдайларға қолданылмайды. 
Сақтандыру жағдайларының түрі заң актілерімен 
(сақтандыру міндеті болып келген кезде) және 
шарттармен (сақтандыру ерікті болып келген 
кезде) анықталады.

